
娶媳求淑女、勿計厚奩、見富貴而生諂容者、最可恥、遇貧

賤而作驕態者、愧莫甚、居家戒争訟、訟則終㐫、處世戒多

言、言多必失、毋恃勢力而凌逼孤寡、毋貪口腹而恣殺牲

禽、乖僻自是、悔悟必多、頺惰自甘、家園終替、狎慝惡少、久

則受其累、屈志老成、急則可相依、輕咱發言、安知非人之

譖愬、當忍耐三思、因事相争、焉知非我之不是、須平心暗

想、施惠無念、受恩莫忘、凡事有留餘地、得意不宜再徃、人

有喜慶、不可生妬嫉心、人有患難、不可生欣幸心、善欲人

見、不是眞善、惡恐人知、便是大惡、見色而起淫心、報在妻

女、匿怨而用暗箭、禍延子孫、家門和順、雖饔飧不繼亦有

餘歡、國課早完、卽囊橐無餘可稱至樂、讀書志在聖賢爲

官心存君國、安分守命、順時聴天、爲人若此、庶乎近焉

